
 КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö вежсьöмъяс пыртöм кузя Коми Республикаса Государственнöй Сöветлöн законодательнöй водзмöстчöм йылысь

Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентлöн 103, 104 статьяяс вылö подуласьöмöн Коми Республикаса Государственнöй Сöвет шуис:

1. Пыртны законодательнöй водзмöстчöм серти Россия Федерацияса Федеральнöй Собраниелöн Государственнöй Думаö "Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала (водзö – федеральнöй оланпас бала) (содтыссьö).

2. Мöдöдны тайö федеральнöй оланпас баласö Россия Федерацияса Правительствоö кывкöртöд вылö.

3. Мöдöдны тайö Шуöмсö да федеральнöй оланпас баласö Россия Федерацияса Федеральнöй Собраниелöн Федерация Сöветö, Федерация Сöветö пырысьяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутатъяс А.А. Андреевлы, Р.Э. Гольдштейнлы, Е.А. Самойловлы, Россия Федерация субъектъясса государственнöй власьтлöн законодательнöй (бöрйöм) органъяслы.

4. Корны Россия Федерацияса Федеральнöй Собраниелöн Государственнöй Думаса депутатъяс Андрей Анатольевич Андреевöс, Ростислав Эрнстович Гольдштейнöс, Евгений Александрович Самойловöс ошкыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö законодательнöй водзмöстчöмсö.

5. Вöзйыны Россия Федерация субъектъясса государственнöй власьтлöн законодательнöй (бöрйöм) органъясы ошкыны Коми Республикаса Государственнöй Сöветлысь тайö законодательнöй водзмöстчöмсö.

6. Индыны Коми Республикалöн Государственнöй Сöветöс официальнöй петкöдлысьöн Россия Федерацияса Федеральнöй Собраниелöн Государственнöй Думаын тайö федеральнöй оланпас бала видлалігöн Коми Республикаса Государственнöй Сöветлöн Социальнöй политика комитетöн веськöдлысьöс вежысь Евгений Александрович Шумейкоöс.

7. Тайö Шуöмыс вынсялö сійöс примитан лунсянь.

Коми Республикалöн 

Государственнöй Сöветса

Веськöдлысь                                                                       М.Д. Истиховская 

Сыктывкар

2008 вося февраль 21 лун

IV-3/27 №
Пыртö
Коми Республикаса

Государственнöй Сöвет

Бала

ФЕДЕРАЛЬНÖЙ ОЛАНПАС

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö вежсьöмъяс пыртöм йылысь
Пыртны "Россия Федерацияын меставывса асвеськöдлöм котыртан öтувъя принципъяс йылысь" 2003 во октябр 6 лунся 131-ФЗ №-а Федеральнöй оланпасö (Россия Федерацияса законодательство собрание, 2003, 40 №, 3822 ст; 2005, 1 №, 17, 25 ст.; 2006, 1 №, 10 ст., 23 №, 2380 ст., 30 №, 3296 ст., 31 №, 3452 ст., 43 №, 4412 ст., 50 №, 5279 ст.; 2007, 1 №, 21 ст.; 21 №, 2455 ст.; 25 №, 2977 ст.; 43 №, 5084 ст.; 46 №, 5553 ст.) татшöм вежсьöмъяс:

1. 14 статьяса 1 юкöнö содтыны татшöм 34 пункт:

"34) нуöдны овмöдчöмин мутасын удж видзöм кузя мероприятиеяс.".

2. 15 статьяса 1 юкöнö содтыны татшöм 29 пункт:

"29) нуöдны муниципальнöй район мутасын удж видзöм кузя мероприятиеяс.".

3. 16 статьяса 1 юкöнö содтыны татшöм 38 пункт:

38) нуöдны кар кытш мутасын удж видзöм кузя мероприятиеяс.".

Россия Федерацияса 

Президент                                                                                        В.Путин

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала дорö 

ГÖГÖРВОÖДАНА ГИЖÖД

Öнія законодательство серти меставывса асвеськöдлан органъяс оз пырны государствосянь веськöдлан органъяс системаö, но Россия Федерацияса удж кузя кодекслöн 210 статья серти удж видзöмын збыльмöдöны государственнöй политика. Таысь кындзи, налöн эмöсь полномочиеяс социально-трудöвöй йитöдъяс юкöнын могъяс решитöм кузя, сы лыдын и удж видзан могъяс кузя. Но та вылö видзöдтöг, меставывса асвеськöдлан органъяс оз уджавны муниципальнöй юкöн мутасъясса организацияяскöд уджалысь гражданалы дзоньвидзалун видзöм да уджын лёк суöмысь видзан условиеяс вылö правояс дорйöм кузя асланыс уджын сы вылö подуласьöмöн, мый "Россия Федерацияын меставывса асвеськöдлöм котыртан öтувъя принципъяс йылысь" 2003 во октябр 6 лунся 131-ФЗ №-а Федеральнöй оланпасын лöсялана полномочиеясыс абуöсь.
Тöд вылын кутöмöн, мый удж видзан юкöнын государственнöй политикалöн медшöр туйвизь олöмö пöртöмыс лоö муниципальнöй юкöнъяслöн экономическöя да социальнöя сöвмöмын верктуя могъясысь öтиöн, вöзъям пыртны "Россия Федерацияын меставывса асвеськöдлöм котыртан öтувъя принципъяс йылысь" 2003 во октябр 6 лунся 131-ФЗ №-а Федеральнöй оланпаслöн 14, 15 да 16 статьяясö меставывса асвеськöдлан органъяслысь полномочиеяс стöчмöдан юкöнын, медым нуöдны мероприятиеяс лöсялана мутасъясын удж видзöм кузя.

"Россия Федерацияын меставывса асвеськöдлöм котыртан öтувъя принципъяс йылысь" 2003 во октябр 6 лунся 131-ФЗ №-а Федеральнöй оланпаслöн 14, 15 да 16 статьяясын вöзйöм вежсьöмъяссö веськöдöма сы вылö, медым меставывса тöдчанлуна могъяс лыддьöгсö вайöдны Россия Федерацияса удж кодекслöн меставывса асвеськöдлан органъяс вылö сетöм могъяс серти.  
"Россия Федерацияын 

меставывса асвеськöдлöм

котыртан öтувъя 

принципъяс йылысь"

Федеральнöй оланпасö
вежсьöмъяс пыртöм йылысь" 

федеральнöй оланпас бала дорö
содтöд

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала примитöмкöд йитöдын вынтöмöн лыддян, дугöдлан, вежлалан, содтан либö примитан федеральнöй законодательство акт 

ЛЫДДЬÖГ

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала примитöм вöсна оз ковмы лыддьыны вынтöмöн, дугöдлыны, вежны, содтыны либö примитны мукöд федеральнöй оланпас да Россия Федерацияса мукöд нормативнöй правовöй акт.

Коми Республикалöн

Государственнöй Сöветса

Веськöдлысь                                                                       М.Д. Истиховская

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала

СЬÖМ ДА ЭКОНОМИКА БОКСЯНЬ ПОДУЛАЛÖМ

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö вежсьöмъяс пыртöм йылысь" федеральнöй оланпас бала примитöм вылö федеральнöй бюджетысь содтöд сьöм оз ковмы.

Коми Республикалöн

Государственнöй Сöветса

Веськöдлысь                                                                       М.Д. Истиховская

вудж. Исакова

5 772 пас
